
					এই পাতাটির মুদ্রণ সংশোধন করা প্রয়োজন। 
to 8 /** ঐতিহাসিক চিত্র
কিন্তু মহারাণার সঙ্গে সঙ্গে রাজপুত-গৌরব-রবি অস্তমিত হইলেন । না। তিনি তাহার জ্বালাময় মরীচিমল্লা অপ্রতিহত প্ৰভাবেই তাঁহাদের মস্তকোপরি ঢালিতে লাগিলেন। চন্দাওৎশ্রেষ্ঠ সহিদাস, রাঠোর শ্রেষ্ঠ জয়মল্ল, জগাত্তৎশ্রেষ্ঠ পুত্ত, কোটারিত অধিপতি, বৈদলাধিপতি, প্ৰমারপতি, ঝালাপতি প্ৰভৃতি সকলেই আকবর-কবল হইতে চিতোর উদ্ধারের নিমিত্ত বদ্ধপরিকর হইলেন। মোগল রাজপুতে তুমুল সংগ্রাম বাধিল । সুৰ্য্যদ্বারে সহিদাস অদ্ভুত বীরত্ব প্ৰদৰ্শন করিয়া সমরশায়ী হইলেন। তঁহার - মৃত্যুর পর পুত্তের উপর সেনাপত্যের ভার অৰ্পিত । হইল । পুত্ত তখন ষোল বৎসরের বালক মাত্র । তাহার পিতা ইতি-- পূর্বে মোগল-সমরে প্রাণত্যাগ করেন। তঁহার জননী একমাত্র তাহার লালনপালনের জন্য পতির অনুগমন না করিয়া জীবন ধারণ করিয়া রহিলেন । কিন্তু এক্ষণে চিতোরের সমূহ বিপদ দেখিয়া সেই বিধবা রমণী বংশের সর্বস্বাধন, প্ৰাণাপেক্ষ প্ৰিয়তম পুত্ৰ পুত্তকে চিতোরের জন্য প্ৰাণ বিসর্জন দিতে আন্দেশ করিলেন। মাতার পুত্ৰ বিদায় হইলেন । মাতা কিন্তু পুত্রকে বিদায় দিয়া নিবৃত্ত হইলেন না । বসন্ত প্রারম্ভে অবিকসিত মল্লিকাবৎ অঙ্কুট-যৌবনা পুত্রবধূকে স্বহস্তে রণবেশে সাজাইলেন। ব্ৰীড়াসকুচিতা, সরলা বালিকা কটিদেশে তরবারি এবং হস্তে বর্ষ ধারণ করিয়া তেজস্বিনী রণরঙ্গিনী মূৰ্ত্তিতে এক অপূর্ব শোভা ধারণ করিলেন ।
অবশেষে উভয়ে পৰ্ব্বতাবতরণ করিয়া সেই তালহীন, কুলহীন, উন্মত্ত সমর সমুদ্রে কম্পপ্ৰদান করিলেন। অবিচলিতচিত্তে পুত্ত স্বীয় মাতা এবং বণিতার মৃত্যু নিরীক্ষণ করিলেন।
শ্ৰীবনওয়ারীলাল বসু ।

		 এই পাতা শেষ সম্পাদিত হয়েছে ২৩:১২টার সময়, ৩ জুন ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

